Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Alberto Catalán Higueras jaunak egindako galderaren erantzuna, Foru Diputazioak emana, Tuterako suhiltzaileen parkean Nafarroako bandera ofizialak egoera tamalgarrian egoteari buruzkoa. Galdera argitaratu zen 2016ko irailaren 9ko 102. Nafarroako Parlamentuko Aldizkari Ofizialean.

Iruñean, 2016ko irailaren 28an

Lehendakaria: Ainhoa Aznárez Igarza

ERANTZUNA

Unión del Pueblo Navarro (UPN) parlamentu taldeari atxikitako foru parlamentari Alberto Catalán Higueras jaunak galdera egin du Tuterako suhiltzaileen parkean jarrita dauden bandera ofizialen egoerari buruz (9-16/PES-00287). Hauxe da Lehendakaritzako, Funtzio Publikoko, Barneko eta Justiziako kontseilariaren erantzuna:

Tuterako suhiltzaileen parkean dauden Nafarroako bandera ofizialak hain narriatuta egotearen arrazoi bakarra klimatologia bera da.

Bandera horiek 2014ko otsailean ordeztu ziren, eta sorta oso eta berri bat ezarri zen, Europar Batasunaren, Estatu espainiarraren eta Nafarroaren banderena.

Banderak ez dira aldizka berritzen. Hala eta guztiz ere, horretarako jarraibideak eman dira.

Hori guztia jakinarazten dizut Nafarroako Parlamentuko Erregelamenduko 194. artikulua betez.

Lehendakaritzako, Funtzio Publikoko, Barneko eta Justiziako kontseilaria: Mª José Beaumont Aristu

